
				এই পাতাটির মুদ্রণ সংশোধন করা প্রয়োজন। 
মাঘোৎসবের উপদেশ
BBB BBB DDS BD DS BBDDBD DS DBDDB DBDBD DDDBBB DDD
নিশ্চয়ই খর্ব করা হয়। যেটুকু পাও বুকে ধরিয়া আনন্দ কর। প্ৰকৃত বিশ্বাসী বলেন, প্ৰভু যা দিলেন আমার ঢের হইল। একজন ব্ৰাহ্ম বন্ধুর একটি সন্তান মরিয়া গেলে তিনি তাহার পত্নীকে শোক করিতে বারণ
করিয়া বলিয়াছিলেন, একটি গিয়াছে, আর-একটি ত বঁচিয়া আছে। যতটুকু ঈশ্বর দেন, ততটুকুতেই অধিকার। বেশিতে কি অধিকার ? ইহা বাস্তবিক কথা, কল্পনা নহে। কোনও জিনিসের উপর অধিকার স্থাপন করিতে গিয়া আমরা অন্ধকারে পড়ি । দাওয়া করিয়া বসি যে, চিরদিন যেন চক্ষু ঈশ্বরের প্রেমোজ্জল মুখ দেখিয়া ধন্য হয়। কিসের দাওয়া ? ঐ দাওয়াতেই অন্ধকার আসে। কিসের অধিকার ? যদি জন্মান্ধি হইতাম, তাহা হইলে কি হইত ? করুণার উপর আবার দাওয়া কি ? আবার করুণা পাইয়া তাহার জন্য কৃতজ্ঞ না হইয়া যদি বলি, পেলাম না, দিলেন না, তাহা হইলে কি ঘোর অপরাধ করা হয় না ? একবার একস্থানে কাঙ্গালী-বিদায় হইতেছিল। সেই কাঙ্গালীদের মধ্যে একজন বালক ছিল। তাহার মুখ দেখিয়া সকলের দয়া হইল, সকলে বলিল, একে একখানা ভাল কাপড় দাও । কাপড পাইয়াও দেখা গেল, সে আবার হাত পাতিতেছে, সকলে তখন বিরক্ত হইয়া তাহাকে তাড়াইয়া দিল। যাহা পাইলে, তাহার জন্য যদি প্ৰাণ খুলিয়া কৃতজ্ঞতা না দাও, তাহা হইলে বলি, তুমি ঈশ্বরের মহিমা খর্ব করিলে। আমরা কি বলিব না যে, প্ৰভু, ঢের হইয়াছে। কোন পথে যাইতেছিলাম, আর তিনি কোথায় আনিলেন । সত্যসত্যই তিনি আমাদিগকে প্রেম-ডোরে বাধিয়া নিমন্ত্ৰণ করিয়া আনিয়াছেন ; আনিয়া নিজের হাতে আমাদের মুখে অমৃতের পত্রি ধরিয়াছেন। তবে কেন
বলিব, তিনি কৃপা করেন নাই ?

